
 PULETINI AõOGA 

Ripoti o le Vaiaso  

 30  IUNI  2014  Vol 4 Issue 19 

Mauaõa le lagolagoina o la tatou gagana i le taulaga o Aukilani   

    O loo mauaõa pea le lagolagoina o la tatou 

gagana i totonu o le taulaga o Aukilani. O 

se faaiuga lea a la tatou puletini e tusa i le 

opogi mai a matua ma aõoga i le tauvaga 

lauga a le FAGASA i le vaiaso na seõi  

mavae.  

    I le Kolisi a Kia Aroha i East Tamaki,    

na faataunuu ai lea faamoemoe i lalo o le 

taõitaõiga a le susuga i le faiaõoga, Tuiavii 

Eliu Samuelu, ma se vaega o faiaõoga  

Aukilani sa lagolagoina.  

   O se aso matagofie i le vaai, i le taupati 

mai o matua ma fanau aõoga e lagolago a 

latou sui tauva. Na amata i se sauniga 

faafetai i le Atua ma faaiuina foi i le Atua le 

faamoemoe.  

   O faaiuga la nei o le tauvaga:  

 Tausaga 5 : Sili ñPJ Sauaga Sir Edmund 

Hillary Collegiate; Tulua ñSausofaraina 

Fepuleaõi Sylvia Park; TutoluñSosene Toelau 

Henderson South Primary;  

Tausaga 6 : Sili ñAuega Esau Henderson 

South Primary; Tulua ñMadison Fouvale Sir 

Edmund Hillary Collegiate; Tutolu ñJane 

Faasavalu Robertson Road;  

Tausaga 7 : Sili ñJoseph Losivale Weymouth 

Intermediate; Tulua ñTaufaanuu Feagaiga 

Kia Aroha College; Tutolu ñMahonri Lokeni 

Kowhai Intermediate;  

Tausaga 8 : Sili ñFrances Moe Kia Aroha 

College & Victori Soti Mangere Central; 

Tulua ñTavita Faamausili Kowhai Inter - 

mediate; Tutolu ñMelina Savelio Weymouth  

Intermediate;  

Tausaga 9 : Sili ñFaith Ipiniu Kia Aroha; 

Tulua ñJonina Tunai St Marys College;     

e faõasoa faõamatalaga mo aõoga i le gagana Samoa 

Tala faasolopito  

Tutolu ñMafua Matapula De La Salle;   

Tausaga 10 : Sili ñAtiaõe Eteuati De La Salle; 

Tulua ñPauamea Seiuli Kia Aroha; Tutolu ñ

Senerita Patele St Marys College;  

Tausaga 11 : Sili ñLupesina St Marys  

College; Tulua ñPearl Ipiniu Kia Aroha;  

Tausaga 12 : Sili ñNatalia Malaesala Kia 

Aroha College;  

Tausaga 13 : Sili ñLaine Feagaiga Kia Aroha 

College; Tulua ñTaavao Leilua Kia Aroha 

College;  

 

O igoa nei o aõoga ma le ôautauva:  

Henderson South ñAuega Esau ma Sosene 

Toelau;  

Sir Edmund Hillary ñ PJ Sauaga, Joe 

Saina, Madison Fouvale;  

Robertson Road ñJane Faasavalu, Shona 

Matini, Jeremiah Matini; ( faaauau itulau 3 ) 

 

ULUTALA MUA O LE  

VAIASO NA SEôI MAVAE 

 

¶  Tu i le mai ma le magalo tama 

 na manuôa i Magele  

 

¶  Lagolago e le faamasinoga le 

 tagi a Lucan Battison, tuu ai 

 pea lona lauulu uumi 

 

¶  Maualuga pea totogi o alii i lo 

 tamaitai iôu mai i se iunivesite 

 

¶  Uunaia aôoga e faapipii ni 

 masini pueata e vaavaai ai  

 sauaga i totonu o lotoǕ aôoga 

/ ÌÅ ÕÌÕÁȭÉ ÁÕÁÌÁ   
ÎÁ ÔÁÌÉÁ Å ÌÅ ÌÁÇÉ 

  E le faõatauina~Not for Sale 

Laufatu a Samoa  

Imeli fesoõotaõi: evaleon@xtra.co.nz; saili.puletini.aoga.ola@gmail.com   

)ÉÇÁ 3ÁÕÎÉ +ÕÒÅÓÁ          4ÉÍ #ÁÈÉÌÌ 

 

MANUMALO:  O nisi nei o alii ma tamaitai o ni aôoga a Aukilani na faapaleina i tulaga i le 
tauvaga lauga sa fai i le vaiaso na seôi tuanaôi. Atonu o le a avea nisi ma ni failauga lelei 
a le aganuu, le lotu poo ni pati faaupufai foi i le lumanaôi. Ata: OLA 2014  

failauga ataeao 

    O se tasi o autasiga iloga i le va o le lotu  

Samoa ma le malo Niu Sila lea na pine i  

lenei masina ina ua taufai malilie le  

minisita o Aõoga a Niu Sila ma le EFKS  

Niu Sila, e galulue faatasi.   

   I se ripoti a le Pacific Guardians na taõua 

ai i se talanoaga ma le fofoga o le mafutaga 

Rev Nove Vailaau, e faapea ua talia e le 

minisita o aõoga, Parata, lana fuafuaga.  

   O le fuafuaga a le mafutaga o se auala e 

lagolagoina ai le Fuafuaga a le malo ua 

uma ona faataoto mo fanau a le Pasefika  

i Aotearoa nei, le Pasifika Education Plan 

2013-2017.  

   Na taõutino i lenei ripoti e faapea ua 

malilie itu e lua e osia se faigapaõaga, e 

mafai ai e itu e lua ona galulue vaavaalua   

i le sini o faaiuga manuia e pei ona folasia  

i le Fuafuaga a le Malo (PEP).  

   E leõi manino mai pe faapefea ona faatino 

sea galuega, ae poo a foi tuutuuga o lona 

faatinoina, pe iai se fesoasoani a le malo i le 

faatupeina o se sao o le mafutaga, o vaega 

ia e leõi maua mai i le ripoti. Pau le mea ua 

manino ma mautinoa, ua matala le avanoa 

e taupule ai le mafutaga ma le matagaluega 

o aõoga i se fesagaõiga tutusa, o se mea sa 

leõi tupu muamua.  

   E pei ona faaalia ai se fingalo o le fofoga o 

le mafutaga i lea lava ripoti a le Guardians, 

o lenei maliega ua faia i luga o tulaga  

malamalama, o le mafutaga e le o se vaega 

o le fuafuaga a le Malo, a o se tino o pulega 

e fia faatino sona lava sao e ala i lana auala 

o metotia (strategy) ua uma ona tapena.  

   I se taimi o Aokuso 2013 na faatau atu ai 

le manaõo o le Matagaluega i le mafutaga 

mo se faigapaõaga. E 18 masina na fale ai le 

mataupu ma fetuutunaõi foi muniao i le 

faautaga, ma tonu ai e talia le talosaga a le 

Matagaluega.  

   I lenei la maliega o le a avea ai le EFKS 

Niu Sila (i ana aulotu e 73, ona sui auai e 

25,000 ma ona tupu, ma le 4584 fanau aõoga  

0 i le 18 tausaga), o se tasi vaega pito  

toatele i le soalaupulega tuutele a lenei 

faigapaõaga.  

    I lenei lava ripoti o loo faaalia ai nisi o 

fuafuaga tuutuu mamao a le mafutaga e 

    òmafaufauga o le vaiasoó   
% ÓÉÌÉ ÌÁÖÁ ÌÅ ÐÕÉÐÕÉÁ É ÌÏ ÌÅ ÔÏÇÁǢÔÉÁȢ  3Å ÕÐÕ  

Sauaga i aõoga ma le 

faatamala o le faiaõoga 

Ripoti o le Vaiaso:  

    O loo iai nei i le falemaõi se tama aõoga o se 

aõoga i Magele i le va o le mai ma le magalo.  

O le Aso Lua o le vaiaso na seõi tuanai na tupu 

ai le faalavelave, ina ua tui e le tasi tama aõoga, 

11 tausaga, le ulu o le isi tama aõoga, 11 foi  

tausaga, o lana vasega.  

   O le aso lava lea na tupu ai foi se isi  

faalavelave faapea i totonu lava o le aai i le  

aõoga a le Southern Cross Campus. O se tama 

aõoga e faapea na faaoolima i ai se isi tama   

aõoga ma lavea ai lona ua. Na lavea foi lona uso 

ina ua taumafai e fesoasoani. Na ave i laua i le 

falemaõi mo ni togafitiga.  

   Muamua lava, o le tulaõi mai o le misa a ni 

tamaiti i lalo o le vaavaaiga a se lotu o se mea e 

faanoanoa ai. O Magele o se tasi nofoaga e  

moni e le malaese i faafitauli faatalavou ae e 

toafilemu i le tele o taimi. E le faatelevave ona 

tusi i se mafuaaga, ae vave foi ona tusi i soo se 

mea pe a tulaõi mai se faalavelave.  

   Pau lea, o le aliali mai o ni tulaga faapea i le  

fanau aõoga o ni fafagu e faamanatu mai, o loo 

tele pea ni mea e fia faaleleia mo fanau, e le 

gata i totonu o aõoga i le va o fanau ae faapea 

foi lotoifale o aiga, ma ona vao faafitauli.  

   O isi nei e fesootai i nei faalavelave: faasaua 

le matua i le laitiiti, taufaifai i matua o isi, leai 

se va fealoaloaõi, saogalemu i totonu o aõoga, 

faatamala o pulega.  

   I le mataupu muamua, fai mai ua leva ona 

iloa e le aõoga le faafitauli o le faasaunoa ma le 

taufaifai o isi tamaiti i isi, ae faaleano i ai. Lua, 

e leai se faiaõoga i le taimi na misa ai tama. 

   Tele ni faasoa ua faailoa i le mataupu. Taõua 

e se isi le tulaga faaletonu o lotoifale o aiga o i 

laua na aafia tonu. O isi faasoa lautele i le 

mataupu sa taõua ai se suiga matautia i aga o 

sauaga ua tulaõi mai. I aso la sa misa na o lima 

ma uma ai, o nei aso ua tagofia mea maõai. O ai 

na iloa atu le isi lima tausaga o lumanaõi!    

   O le lafoga a le faipule ia Suõa ôo tama lava  

ia o tamaõ e iai lona saõo i uiga o mea, o le mea 

foi lea e taua ai le ola puipui o aõoga ina ia le  

oo atu i le isi laasaga e faanoanoa ai ñma  

avevaleina ai le igoa o se aai poo se aõoga foi.    

   O le tulafono tausisia a aõoga, e le tuõua na o 

tamaiti i soo se taimi. E mautinoa ana iai le 

faiaõoga e le oo i se tulaga matuia e pei o lea ua 

tulai mai ai.  

 

tusa i se lumanai manuia o fanau a Samoa      

i le itu i aõoga, ae faapea foi galuega ma isi 

tautua moomia mo o tatou tagata.  

    Faaalia e le susuga ia Vailaau, ua fetaui le 

taimi o le manaõo mai o le malo ma fuafuaga a 

le mafutaga, e faasaga atu lana vaai i le itu 

tauatinaõe o tagata. E tele se ôoa o loo nonofo 

ma le EFKS (Niu Sila) e ala i le aganuu, tomai 

ma le tamaoaiga tautupe ma meatotino e 

mafai ai ona fesoasoani i o tatou lava tagata.  

   I lana pepa tusia o le Auala [strategy], na 

taõua ai mafuaõaga o le auai o le mafutaga i  

lenei faigapaõaga. E iai nei: O iai lona tiute  

i ana fanau; o iai ia te ia le malosi tautupe

(silia i se $150 miliona tau o ana meatotino); 

le atamai faapitoa e lagolagoina ai; o iai le 

manatu mamafa i le mafutaga e faaleleia ana 

tupulaga talavou i aõoga ma galuega ina ia le 

avea i latou ma se avega i le malo i aso o i  

luma.  

    Faõaalia e le alii faifeau o Vailaau, o le ata o 

lenei fuafuaga mo aõoga a le fanau e mafai ona 

faalautele atu i le taliina foi o isi manaõoga     

e pei o le soifua maloloina, fale, talavou i 

avanoa o pisinisi ma galuega, ma tulaga uma 

faapena.    

   O lenei vaai mamao a le mafutaga o le a 

iloga sona lelei mo le fanau aõoga, aemaise o ni 

suiga mai le tulaga faaletonu o loo iai le  

toatele e iu mai e aunoa ni tusipasi.  

   O le EFKS Niu Sila o se itutino o le EFKS 

Aoao i le lalolagi. Ua atoa nei lona 50 tausaga 

le matua talu ina faavae lana uluai aulotu  

i Aukilani i le amataga o vaitausaga 60.   

    

Fai paaga EFKS (Niu Sila) ma Hekia Parata 

Faasoa o le Vaiaso:  

   Ua faaigoa e se tasi o tusitala Ausetalia  

i taaloga, o le sikoa o augatausaga. O lona 

uiga o lea upu e matuƑ faigata ona toe 

maua se isi sikoa e faiaõina ai. O le tusitala 

e ana le lafoga o le alii o Michael Lynch, o 

se tasi o toeaina i le faiva o le taulogologo  

i mea tau taaloga a Ausetalia. O lana piki 

foi lea o le sikoa numera tasi (1) i le tala 

faasolo o le soka a lenei atunuu.  

    O le sikoa a Tim Cahill mo le Socceroos  

i le õau a Netalani, e le gata na tutusa ai le 

taaloga, 1ð 1, a o le sikoa muamua foi lea a 

le malo Ausetalia ia Netalani i le tala 

faasolopito o le soka i le va o atunuu e lua.  

    Ua avea foi lea ma mafuaaga o le taulaõi 

atu o le vaai i lea alo o Samoa o loo tu 

matilatila i le taumua o le vaa saili malo i 

lea faõaagatama, e ui lava ina toatele e le i 

faalogo i le igoa.  

   O Tim Cahill o se tasi o se alo o Samoa, 

sa taõalo mo Samoa i se taimi ua alu, ma o 

ia o se sui faamoemoeina o le ôau a  

Ausetalia o loo auai nei i le tauvaga mo le 

Ipu a le lalolagi. O le faatolu ai lea o taimi 

o filifilia pea i ipu e tolu a le lalolagi ua 

teõa, ma ia faatutuina ai ni matatiõa fou 

iloga.  

   Muamua, i le ipu o le 2010 na ia sikoaina 

ai le uluai sikoa mo Ausetalia i se ipu, o ia 

foi le uluai Ausetalia na sikoa silia i 

tauvaga o le Ipu, i lea lava tauvaga. Lenei 

foi ua na faatutuina nisi matatiõa fou i  

lenei tauvaga e pei ona taõua i luga.  

   O le tolu ai lea o  ipu ua auai Tim, e tofu 

foi le tauvaga ma sana sikoa na maua ai. A 

o le sikoa aupito mataõina lea na molimau-

ina i le tauvaga lenei, 2014.   

Mataõina Tim Cahill i le maimoa a le lalolagi  

    O Tim Cahill, 34 tausaga, (igoa atoa  

Timothy Filiga Cahill) na fanau i Ausetalia.  

O lona tamƑ o Timothy Cahill e sau mai 

Lonetona, a o lona tina o Sisifo e sau mai  

Samoa i le afioaga o Apia.  

   I Sini i Ausetalia na tutupu aõe ai ma ona 

uso e toalua, o lona tamƑ na faafeiloaõia i 

latou i le soka ma faapea ona avea ai ma se 

taaloga e fiafia i ai le aiga.  

   E lua tausaga na nonofo ai le aiga i Samoa 

a o laitiiti Tim, ma sa ia taõua le taua o ia 

tausaga mo ia, o le faavae o lona sootaga ma 

le eleele poo le atunuu o lona tina ño le tasi 

ona pito malosi faaletagata soifua.   

   Na o le 14 ona tausaga ae filifilia i le ôau a 

Samoa i lalo o le 20 i le suega siamupini a le 

Oceania. O lana uluai taaloga faavaomalo 

lea.  

   I lona pulunaunau na tuu atu ai e ona 

matua e alu i Egelani, ma o Egelani na iloga 

ai ôona atiaõe ona tomai i kalapu sa taõalo ai, 

faapitoa Millwall ma Everton, ma faapea ona 

iloa ai lana taleni e le lalolagi.  

   Na ia taliaina se ofo mai le kalapu Amerika 

le Red Bulls a Niu Ioka lea o loo taalo ai nei  

i se totogi e $3.5 miliona tupe Amerika i le 

tausaga.    

    Molimau Tim e leõi faigofie lana malaga 

mai le amataga, ae na fesoasoani tele ona 

matua, faatasi foi ma le lagolago a ni ona 

tausoga matutua se toalua sa taõaõalo soka i 

kalapu a tama matutua i lea taimi.  

    I lona 10 na ia lagona ai ua fia avea ma se 

tama soka faapolofesa, na mafua ai ona alu i 

Egelani e saili ai sona lumanai i le taaloga.  

Na ia iloa e le tutusa sana sailiga e faia i 

Ausetalia ma le tulaga maualuga o loo iai le 

atinaõe o le soka i Peretania. O se filifiliga poto 

lea na ia faia mo ia lava.  

    O le alii soka o le fetu numera tasi a  

Ausetalia i le soka, ae le lilo ai lona faasino -

maga o se e mautu i lalolagi e lua. E fiafia e 

faailoa lona gafa Samoa; na ia taõua foi le  

faasala soo o ia i taaloga o se mea e ono faauiga 

sese e nisi, ae talitonu ia e mafua mai i lona 

uiga Samoa, e le faatafa pe a fesagaõi ma sana 

paga i luga o le malae.  

    I le taaloga lea ma Netalani na faasala ai 

Tim ma lƗ avanoa ai e taõalo i le taaloga lona 

lua a Ausetalia ma Sepania. Lea foi ua misi se 

avanoa o Ausetalia e tauva ai mo le siamupini,    

ma e foliga o le toe taaloga lea a Tim i se Ipu a 

le Lalolagi e fua i lona matua ua iai.  

    O Tim e sau i se aiga o uso ma tausoga e  

lausilafia i taaloga. O lona uso laitiiti o Chris 

sa kapeteni i le ôau soka a Samoa, o ona  

tausoga o Ben Roberts (Liki), Joe Stanley ma 

Jeremy Stanley o tama tuai o le Olopeleki.  

    I lana sailiga malo, o le a faamauina lona 

igoa i le tala faasolopito o se uluai Samoa na 

taõalo i le ôausoka a Ausetalia, le Socceroos, ma 

ia faatutuina foi ni matatiõa iloga mo ia, ma le 

atunuu na fanau ai.     

Mangere Central ñVictori Soti;  

Holy Cross ñAshley Vaotua;  

De La Salle College ñAtiae Eteuati, Mafua 

Matapula;  

 

   O faamasino o susuga i faiaõoga, Patisepa 

Tuafuti ma Dr Fuafiva Faalau (Massey).   

   Na matauina ma le fiafia le lava saunia o le 

ôautauva i soo se itu. E fai o le maua lelei o a 

latou tauloto, a o lona tilivaina i le leo ma taga  

Kowhai Intermediate ñMahonri Lokeni, 

Tavita Faamausili;  

St Marys College ñJonina Tunai, Martha 

Peterson, Senerita Patele, Lupesina Koro;  

Kia Aroha College ñTaufaanuu Feagaiga, 

Frances Moe, Faith Ipiniu, Pauamea  

Seiuli, Pearl Ipiniu, Natalia Malaesala, 

Laine Feagaiga;  

Weymouth Intermediate ñJoseph 

Losivale, Melina Savelio;  

onomea. E leõi faigofie le galuega a faamasino ona 

o le taufai malolosi o le ôautauva uma. O lƗ na 

iloga togi na maua o Laine Feagaiga, e 98.  

   Sa auai le maõave eseese o Samoa i susuga i 

faafeagaiga ma faletua, pule aõoga ma faiaõoga,   

matua matutua, e oo lava i le fanau iti.  

   O i latou na lautogia o le a sauni atu e tauva i 

le Tauvaga a le FAGASA i Ueligitone i se taimi o 

i luma. Malo le tausili mo le tatou gagana.            

                 Saili Aukuso  

Ripoti o le Vaiaso:  

Mauaõa le lagolagoina o la tatou gagana i le taulaga o Aukilani   

    E taunuu le pikiapu a le tamaloa o  

Aiafi i lo latou nuu ae ta loa ma le logo a 

le faifeau, o le taimi o faigalotu.  

    Na o ni matai se toalua o loo ia iloa atu  

i le pogisa ua paõǆ ifo, lea ua faapulouina 

malie le nuu e pei se ieõafu uliuli. Atili ai  

o se afiafi faatimutimu, sa ki e Aiafi le  

salutimu, lea ua ôoõƩ mai, e lagona mai ôǾ le 

paõǾ auƑ ua masaesae paõu.  

   Na iloa atu e le tamaloa lo latou fale, ua 

ola mai le moli penisini, ua malama ai itu 

uma o le faleapa, ma suluia ai le maopo 

telƗ e tu tonu lava i luma o le paepae maõa.  

   Na lata atu le taavale i luma o le fale, 

ona tu lea e faatali se taavale o loo agaõi 

mai i le isi itu o le auala. E tatau ona pasi 

muamua ona afe ai lea. A o faatali na 

aapa ifo le isi ona lima e tape le salutimu,  

ma o le taimi lava lena na tupu ai se mea 

uiga ese.  

   I le tuaoi o le malamalama o moli o  

taavale ma se isi malamalama na ia    

lagonaina ai se suiga uiga ofoofogia ua 

tupu. Na ia iloa atu lona tino o loo taatia 

mai i luga o le moa o le auala taavale.  

   O le pusa o lana pikiapu pala paõepaõe 

ua pei se taaõiga uamea i lalo o le loli pusa 

sasaa a le SPDC, a o le ulu ua lelea agaõi    

i le isi itu o le auala. Na iloa atu foi totoga 

o lana uta na sau ma ia ua taõape i luga o 

le auala tele, e tolu pusa apa eleni, o alaga  

puaa ma povi, ma le fusi toga ua salalau 

solo. O ipu meaõai sa i totonu o atigipusa 

ua felelei ma taatitia solo mai. O apa eleni 

ua pala ma pƑpƑ ona o le malosi o le 

feotaõiga; ua punou ai nei se taifau taõa na 

taunuu muamua ane.  

   Ae i le ogatotonu o loo taoto ai lona tino. 

Na ia iloa i lea lava taimi, e ese ia mai  

lona tino o loo taatia mai nei, lea o loo  

tilotilo atu i ai. Na te iloa lelei atu le tuga 

o ona manuõa, o lona auvae ua tautau ese 

mai lona gutu, o le isi ona lima ua lelea 

ese ma o loo taatia mai faatasi ma le alaga 

o le manu papalagi. Ae na te le o lagona se 

tiga. O le mea lea na sili ona ofo ai.  

   Na tutu taavale na taunuu muamua ane 

ma faataõaliõoliõo nei i le tulaga tonu o le 

faalavelave, ma taufai ki o latou moli i ai.  

   Na ia iloa atu tagata o lo latou nuu ua 

gasolo mai. Ua na o le tutu ma vaai, ae 

taunuu ane loa le alii faiaõoga o Semau ma 

savali saõo atu loa i le mea o loo taatia ai 

lona tino. Na valaau Semau i se moliuila 

ona avane lea i ai e le toalua o le faifeau. 

Na lei umi ona autilo ae ea aõe i luga ma 

faapea mai, òO Afi, o si toeaina o Afi.ó  

   Na alu aõe nei i luga le ôeõƗ a le tagata. 

FaatoõƑ ia iloa lelei atu o si ona toalua. Ua 

tamoõe ane i le mea lea e taoto ai a o le 

faletua o le faifeau ua savali ane i ai. Na 

ia vaaia foi si ana fanau ua tamomoõe ane 

ma laue i autafa o lo latou tina.  

   Na vave ona faalava le susuga a le  

faifeau e ala i upu timaõi i tagata o loo 

laue ma fetagisi; ma le toatele o le nuu ua 

lolofi mai, a o loo faatali le taavale a le 

falemai mo se ôafa itula.  

  òE lelei ona o mai pea fomai e tapena lelei 

le tino o Afi, e leai se mea e toe nanati ai 

ua alu lana malaga,ó o le fautuaga lea a le 

auauna.  

   Na lagi aõe nei e se tasi le pese lotu e  

fiafia le tamaloa o Aiafi e pese ai, Sauni ia 

le pese fou ua toe tu mai Iesu; e taunuu le  

taavale tilimaõi a ua maoga ifo le tagi 

aueue a si ona toalua. Na gaioi loa fomai  

i o latou tiute, ua tapena lelei lona tino i  

totonu o le taavale, o lona lima na lelea ese 

ua toe faapipii lelei i le tino atoa.  

   Na ia vaaia si ona toalua ua oso i totonu. 

Ona faaõeõƗ loa lea o le sailini ma see ese 

atu loa le taavale mai le mano o latou sa 

vaavaai. A o alu le taavale na mulimuli ai 

foi ma ia.  

   E tasi le mea na maua lelei i lana vaai   

a o tilotilo ifo, o le uso laitiiti o lona tamƑ. 

O ia lea na pisi i le taeina o toga ma toega 

meaõai na salalau solo i luga ma autafa o le 

auala. Sa faapea ifo o ia i lona loto, ôTalofa 

e i si oõu toalua ma si aõu fanau, o lenei o le 

ôa pule le tagata faalealofa i le aiga.ó  

    Na pasi laitiiti lava e le taavale le 

Tiamaa i Vaitele ae faafuasei loa ona segia 

aõe le tamaloa o Aiafi e se malogi uiga ese.  

I lana vaai o se asiosio uliuli patoõi. Pau 

lona, na te le lagona se paõǾ ae na o le  

pogisa uiga ese. E leõi leva ae ia iloa atu se 

malamalama itiiti lava o tuu mai i ona  

luma. Na agaõi mai ma faateteleina lona 

pupula. Na ufitia ia i le malamalama uiga 

ese, ona mou faafuasei ese lea ae toe 

fesagaõi foi ma le pogisa matautia.   

   Seõia faafuasei lava ona tulaueleele i se 

fanua e foliga i se toafa. Na ia iloa atu se 

tagata e foliga i se agelu o loo savali ane e 

faafetaui mai ia i le itu taumatau.  

   òSusu maia ma tala mai aaoó, o le  

faatalofa lea a le agelu i se gagana na te lei 

faalogo muamua i ai ae malamalama ai.  

   Na taumafai e tali atu ae le mafai.  

   òUa lelei ua e taunuu manuia maió, o la 

le agelu lea, òae vaai oe, o Pulekatolio   

lenei, pau lenei o le nofoaga e te maua ai le 

avanoa e toe fuataõiina ai lou olaga.  

   òUa uma ona tilotilo le lagi i lou talaõaga, 

o oe se tagata e lotoalofa i tagata atoa ma 

mea fafaga. Ae toatele foi ua mafatia talu 

oe. Ua e faaloto i mafatiaga o isi. Ua e  

tutuli foi isi i seoli. E manaõomia se  

faaleleiga atoa, ona toe iloilo lea o lou faila 

po ua fetaui le lagi mo oe.ó  

   Ua faaauau pea le tala a le agelu.  

   òE fitu tausaga e te nofo ai iinei. O le a e 

uia ni polokalame e faaleleia ai tulaga uma 

ia. Ae manaõomia lou usiusitaõi i faatonuga, 

ma ia lava papale auƑ e tele faaosoosoga.ó  

   O le taimi lava lea na mou ai le agelu ae 

tau lana vaai i ni tagata se toalima o loo 

savavali mai. Na pei o le paõi a le matagi 

malu i tino lona olioli ina ua ia iloa atu o 

ana uo nei ua leva ona latou mafuta i le 

lalolagi. O ana tama nei e miomio faatasi 

pe a fai ni faaulufalega, ni saofaõi poo ni 

lagi o ni alii taua.  

   òAua e te popole Afió, o la latou timaõi lea.   

   òUa matou foi mai ai i suega uma na sa 

fai atu ai le agelu. Na faasavavali matou    

i luma o se nuu Samoa ma ofo mai ie sae e 

gata ai ie a le atunuu, o le palapala malo 

ma fusi tupe Amerika mafiafia.  

   òA o le mea malie, ua pei lava o ni otaota 

na mea i la matou vaai. AuƑ na faavaai 

matou i mafatiaga o nai aiga, i aitalafu ma 

tulaga faapena o loo pologa ai . . .ó   

   Ona mou faafuasei foi lea o ana uo ae  

tuua na o ia. Na ia iloa o le alofa o le Atua 

ua auina mai ai ana uo e fesoasoani.  

   O le aso e sosoo ai na amata ai ana 

suega. Na faasavali ia i luma o se aai e pei 

lava o le tala a ana uo ia te ia. E leõi aunoa 

ae taõi mai se ie Samoa matagofie tele na 

matua tosina i ai lona loto, ma mafaufau ai 

i si ona toalua ma le aiga. O le iuga e leõi 

pasi lana suega.  

   Ua toe sauni foi, a ua faapea lava ona  

faiaõina pea lava. Ua toe tasi le tausaga. A 

ua iloa e agelu le mea o loo tupu, ona aami 

lea e le taõitaõi agelu mo se la talanoaga.  

   òUa ou iloa le mea lena e faalavelave ia 

te oe, o lou toalua ma lau fanau. Ae faalogo 

lelei mai, lafo mai le vaaiga o lou toalua 

ma lau fanau ia i matou. E leai se mea e te 

popole ai. Pau le mea, o le popole o oe ia te 

oeó, o le faalaõeiõau lea a le agelu.  

   E leõi toe faaluafesasi lona taumafai. A o 

tilotilo atu i ie memea o loo taõi mai, na  

pei lava o ni laufala vao i lana vaai. A  

tilotilo atu i le palapala malo o pusa apa 

papalagi, ona faapea lea a ia, ôTalofa e i nai 

manu na faia e le Silisili Eseõ.  

   Na ia iloa ai i lea lava taimi, ua mate le 

pogai o le tuinanau sa pulea lona tagata.  

   Ae toe tasi le suega, o le tala lea a le 

taõitaõi agelu. ôE te savali agaõi i le faitotoõa 

e ulufale ai i le nofoalii, ma e tauloto le upu 

Eperu, o lona uiga, E paia le Alii o le Lagi!  

   òE tatau ona maua lelei ma ia e leo tele 

foió, o le toe upu lea a le agelu.   

   Ua faapea ona fai. Ua faasaga o ia e aõo le 

upu Eperu i le po ma le ao. Ua oo i le aso 

atofaina na te savalia ai le puipui o le 

nofoalii mamalu, ona savali ai lea. Peitai 

na avea lona faagaeetia tele i le ofoofogia o 

le vaaiga ma mea na galo ai ia te ia upu.  

    Ua le mau fetuunaõi, a o lea ua lata atu 

lava i le nofoalii, o lona toe avanoa lea, ona 

alaga ai lea ma le leo tele lava: òTulouna a 

le Lagi! Tulouna a le Lagi!ó 

     Ona matala ai lea o le faitotoõa.  

    O LE ULUAI AUALA NA TALIA E LE LAGI 

 Malotutoatasi Iiga Sauni Kuresa, o se taleni a Samoa 
 

   E le tele ni faamau tusitusia i le soifuaga o le Tofa ia Iiga 

Sauni Kuresa, poo le afioga ia Malotutoatasi, o le na fatuina 

le Vii  o le Saolotoga, ae afe ma afe e iloa lelei upu o le vii 

taõutaõua na ia fatuina. Sa faipule i le uluai paeaiga o le  

tutoatasi, ae mativa i ni molimau faaopoopo pe auiliili. Na 

sili ona iloa i le taleni o le musika i le saunia o fati ma upu. 

E gasolo i ai faipese mo musika mo le pu ma meafai faaili, ae 

lelei foi le fatu pese i pese o lotu ma fatuga faaleatunuu. 

Lelei i le taina o mea fai faaili. O lana pese na filifilia e le 

komiti ina ua saili se vii o le malo tutoatasi.    

   E lua pese na fai i ai le filifiliga, o le Samoa Tulai a Kuresa 

ma le �/�R�·�X���1�X�X���H a Pene Solomona. Na autasi le filifiliga i le  

�6�D�P�R�D���7�X�O�D�·�L. Ae na iai le tuualalo mai taõitaõi o le lotu i lea 

taimi, e manaomia ona afea le Atua le faavae, e le pese.  

O lea na toe fai ai ni suiga i faaupuga, E pei o le òvaai ina 

fetu o loo ua agiagia ai, le faailoga lea o Iesu na maliu mo  

Samoaó. Atoa foi le òAtua lo ta faavae, o lo ta saolotoga.ó  

   E mautinoa ua naõo aiga o le alii fatupese e maua i ai se 

atoaga o le tala ia te ia; o se autu lelei foi mo ni suesuega       

i se tikeri musika poo le tala faasolopito o Samoa taõutaõua.     

